
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৮৪ )



এক ধর্ম্মাধ্যক্ষের নিকট মৃত্যু কালীয় বিদায় লইতে পাঠান। তাঁহাদিগের উভয়ের, ধর্ম্ম বিষয়ক যে কথোপকথন হয় তাহা পাঠ করিলে অতি পাষণ্ডেরও হৃদয়ে ধর্ম্ম সঞ্চার হইতে পারে, তাহা খৃষ্টধর্ম্ম মূলক ও অতি বিস্তার।

 এই উৎকৃষ্ট কামিনীর জীবন বৃত্তান্ত সমাপ্ত করিবার পুর্ব্বে, তিনি যে একটি প্রার্থনা, রচনা করিয়া আপন ভগিনীকে প্রেরণ করিয়াছিলেন; তাহা এস্থলে প্রকাশ করা গেল—হে ঈশ্বর! আপনি আমার পিতা স্বরূপ এবং সর্ব্বাপেক্ষা মহান্। এই হতভাগিনী দুঃখে পতিত হইয়া আপনার শরণাগত হইতেছে। হে বিশ্বনাথ! যাহারা আপনাকে বিশ্বাস করে আপনি তাহাদের রক্ষাকর্ত্তা, আমি পাপমগ্না, দুঃখ ভারাক্রান্তা, যন্ত্রণায় অস্থিরা ও শোকে আচ্ছন্না হইয়াছি। কর্দ্দম নির্ম্মিত এই কারাগারে অধিক কাল অবস্থিতি, ক্লেশকর বোধ করিয়া আপনকার আশ্রয় প্রার্থনা করিতেছি। হে করুণাময়! আপনি ব্যতীত আমার আর কেহই নাই। আমাদিগের জীবন বহুবিধ পরীক্ষাতে পরিপূর্ণ, আমরা দুঃখার্ণবে মগ্ন হইয়া যত পরীক্ষিত হই, ততই আমরা পারমার্থিক মঙ্গল লাভ করিয়া থাকি। আপনকার প্রত্যাদেশ শাস্ত্রে লিখিত আছে যে, আমাদিগের শক্তির অতিরিক্ত পরীক্ষাতে পতিত হইতে দিবেন না, অতএব আর বিলম্ব না করিয়া এই হতভাগিনীর প্রতি করুণা বিতরণ করুন। ইস্রায়েল বংশীয় মহারাজ সুলেমানের ন্যায় আমি বিনীত ভাবে

				 এই পাতা শেষ সম্পাদিত হয়েছে ১৬:৩৬টার সময়, ২৫ মার্চ ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

